
ᑕᐃᒪᐃᑎᑦᑎᑦᑕᐃᓕᒪᓂᖅ ᖁᐊᔭᕿᓐᓂᐅᔪᓂᑦ, ᐹᓪᓚᒃᑐᓂᑦ ᐊᒻᒪᓗ ᐃᔪᒃᑲᖅᑐᓂᑦ ᓴᓗᒻᒪᒃᓴᑦᑎᐊᕐᓂᒃᑯᑦ  

ᓴᓇᕐᕈᑎᒃᑯᕕᖕᒥᑦ ᐱᕐᕈᓗᐊᕿᑦᑕᐃᓕᓂᕐᒧᑦ 
ᐅᖃᖃᑎᒋᓐᓂᖅ 

ᓇᓗᓇᐃᔭᕐᓗᒋᑦ ᐊᑦᑕᓇᕐᓂᖏᑦ 
ᐋᓐᓂᕐᓂᐅᔪᑦ ᐅᓄᖅᑐᑦ ᑲᑕᖕᓂᕐᒧᑦ ᑕᐃᒪᐃᒍᑕᐅᕙᙱᑦᑐᑦ 
ᑲᑕᖕᓂᐅᔪᓂᑦ ᐳᖅᑐᓂᐅᔪᒥᑦ. ᖁᐊᔭᕿᔪᖃᓲᖑᒻᒪᑦ ᐊᒻᒪᓗ 
ᐹᓪᓚᒃᑐᖃᓲᖑᓪᓗᓂ ᑕᒡᕙᓂᔅᓴᐃᓐᓇᖅ ᖁᑦᑎᖕᓂᐅᔪᒥᑦ, 
ᐱᓱᒃᐸᓪᓕᐊᓪᓗᓂ ᑐᙵᕕᒋᔭᐃᑦ ᓇᓕᒧᒌᖏᒃᑯᓂ, ᖁᐊᓴᐅᒃᐸᑦ 
ᑯᕕᓐᓂᐅᔪᓄᑦ ᐅᕝᕙᓘᓐᓃᑦ ᓂᓚᖃᕐᓂᕐᒧᑦ, ᐅᕝᕙᓘᓐᓃᑦ 
ᑕᒫᓃᕐᕆᔪᓄᑦ ᐅᐊᔭᓄᑦ, ᓱᓇᒃᑯᑖᓄᑦ, ᓴᓂᕐᓄᑦ, ᐊᒻᒪᓗ 
ᕿᔪᓕᕆᔨᓄᑦ ᓴᓂᕐᓄᑦ. 
 

ᐃᓱᒪᒋᓗᒋᑦ ᑕᒫᓃᕐᕈᔪᑦ 
• ᑕᒫᓃᕐᕆᔪᑦ ᓄᐊᓴᕋᐃᖕᒪᑕ ᐱᓕᕆᕝᕕᖕᒥᑦ−ᕿᔪᐃᑦ 

ᐊᑐᕈᓐᓃᖅᑐᑦ, ᓱᕋᒃᑎᖅᓯᒪᔪᑦ ᕿᑯᐃᑦ, ᐊᑭᓐᓇᒃᓴᑦ 
ᒥᑭᑦᑑᑏᑦ, ᐊᑦᑐᖏᔾᔪᑏᑦ ᐊᒻᒪ ᐴᖏᑦ. 

• ᑕᒫᓃᕐᕆᔪᑦ ᑕᐅᑦᑐᖏᑦ ᖃᓄᐃᑦᑐᑐᐃᓐᓇᐅᔪᓐᓇᖅᑐᑦ, 
ᑎᒍᔭᒃᓴᐅᑦᑎᐊᖏᓪᓗᑎ, ᑲᐱᓐᓇᖅᑐᖃᐅᕐᓗᑎᓗ. 

• ᐊᖏᓂᖅᐹᖑᔪᖅ ᐊᑲᐅᙱᓕᐅᕈᑕᐅᔪᒥᑦ ᑖᒃᑯᐊ ᐴᖏᑦ. 
ᑕᐃᒪᐃᒐᔪᒃᑐᐊᓘᓪᓗᑎ ᐴᖏᑦ ᐲᔭᖅᑕᐅᓲᖑᒻᒪᑕ 
ᓱᓇᒃᑯᑖᓂᑦ ᑲᑕᒡᕕᒋᔭᖓᓂᒡᓗ ᕿᒪᒃᑕᐅᑐᐃᓐᓇᓲᖑᓪᓗᓂ. 
ᑖᒃᑯᐊ ᐹᓪᓚᓂᕐᒧᑦ ᐊᒻᒪ ᖁᐊᐃᔭᕿᓐᓂᕐᒧᑦ 
ᐅᓗᕆᐊᓇᖅᑐᑦ. ᐊᓯᖏᓐᓂ ᐅᓗᕆᐊᓇᖅᑐᓂ 
ᑕᑯᒃᓴᐅᑦᑎᐊᕈᓐᓃᖅᑎᑦᑎᓲᖑᓪᓗᑎᓗ.  

ᓴᓗᒪᐃᑦᑐᖅ ᓴᓗᒪᐃᑎᑦᑎᒃᑲᓐᓂᑐᐃᓐᓇᖅᑐᖅ. 
ᐃᓂᒋᔭᐅᔪᖅ ᓴᓗᒻᒪᖅᓴᖅᑕᐅᒐᔪᙱᒃᑯᓂ, ᓴᓂᕐᓂᒃ 
ᕿᒪᐃᑐᐃᓐᓇᕐᓗᓂ ᑲᑕᒡᕕᒋᔭᖓᓄᑦ 
ᐃᓕᖅᑯᓯᕆᔭᐅᓕᑐᐃᓐᓇᕈᓐᓇᖅᑐᖅ. ᑕᐃᒪᐃᑦᑐᖃᖅᑎᓪᓗᒍ, 
ᐃᖅᑲᓇᐃᔭᖅᑏᑦ ᑕᑯᔪᓐᓇᖏᒻᒪᑕ ᐊᑖᓃᑦᑐᓂ: ᐅᐊᐃᔭᕐᓗᕈᔪᖕᓂ 
ᑕᑯᔪᓐᓇᖏᑦᑐᑎ, ᑭᑭᐊᓂᒃ ᓴᖅᑭᔮᖅᑐᓂ, ᓇᑎᕐᓂ 
ᓱᕋᒃᑎᖅᓯᒪᔪᓂ, ᐊᒻᒪ ᑐᙵᕕᒃᓴᒧᑦ ᐊᒥᒐᒃᑐᓂᑦ.  
 

 
ᓇᓗᓇᐃᕐᓗᒋᑦ ᐊᐅᓚᑦᑎᔾᔪᑏᑦ 
ᓴᓗᒻᒪᖅᓴᐃᑦᑎᐊᕐᓂᖅ ᐃᓚᖃᖅᐳᖅ ᓴᓂᒃᑯᕕᒃᑕᖃᕐᓗᓂ 
ᓄᐊᑦᑎᓂᕐᒧᑦ ᐊᒻᒪᓗ ᐃᒋᑦᑎᓂᕐᒧᑦ ᓴᓂᕐᓂᒃ. ᑐᑭᖃᕐᒥᔪᖅ 
ᐃᖅᑲᓇᐃᔭᖅᑏᑦ ᓴᓂᕐᕙᐃᕙᒡᓗᑎᑦ ᐱᓱᒡᕕᑕᖃᑦᑎᐊᕐᓗᓂ 
ᐊᒻᒪᓗ ᐃᖅᑲᓇᐃᔭᕐᕕᒋᔭᖏᓐᓂᒃ, ᓴᓂᒃᑯᕕᓪᓗ 
ᐃᓗᓕᖃᕈᓐᓃᖅᑎᑕᐅᒐᔪᔭᒡᓗᑎᑦ. 

 
 
 

ᐃᖅᑲᓇᐃᔭᕐᕕᐅᔪᖅ ᐊᑦᑕᓇᙱᓐᓂᖅᓴᐅᓂᐊᕐᒪᑕ 
ᖁᐊᔭᕿᓐᓂᐅᔪᓂᑦ, ᐹᓪᓚᒃᑐᓂᑦ ᐊᒻᒪᓗ ᐃᔪᒃᑲᖅᑐᓂᑦ: 
 

• ᑲᒪᒋᑦᑎᐊᕐᓗᒍ ᐃᖅᑲᓇᐃᔭᕐᕕᒋᔭᐃᑦ.  
• ᓴᓗᒻᒪᓴᖅᐸᓪᓕᐊᓗᑎ ᐃᖅᑲᓇᐃᔭᖅᓯᓐᓈᑦ. 
• ᓴᓇᕐᕈᑎᑦ ᐃᓂᖏᓪᓗ ᓴᓇᕐᕈᑎᑦ ᖃᓂᒋᔮᓃᑦᑐᑦ 

ᓴᓂᖃᖅᑎᖏᓪᓗᒋᑦ ᐊᒥᐊᒃᑯᓂᒡᓗ. 
• ᒪᔪᕋᐅᑏᑦ, ᐊᔭᐅᕐᕖᑦ, ᐊᓯᖏᓪᓗ ᐃᖏᕐᕋᕕᐅᕙᒃᑐᑦ 

ᐃᓗᓕᖃᖅᑎᖏᓪᓗᒋᑦ. 
• ᕿᔪᓕᕆᓚᐅᙱᓐᓂᕐᓂ, ᐲᕐᓗᒋᑦ ᐅᕝᕙᓘᓐᓃᑦ 

ᓂᐅᖓᑎᒋᐊᕐᓗᒋᑦ ᑭᑭᐊᑦ ᓴᖅᑭᔮᖅᑐᑦ ᐊᒻᒪ ᐲᔭᖃᑦᑕᕐᓗᒋᑦ 
ᑎᓯᒃᑎᓯᒪᔪᑦ ᕿᖅᓱᑎᑎᒐᖅ. 

• ᑕᒫᓃᕐᕆᔪᑦ ᓴᓃᓪᓗ ᐃᑭᔭᑦᑐᑦ ᐲᔭᖃᐅᑎᒋᓗᒋ ᐃᑭᔭᑦᑐᓄᑦ 
ᓲᕐᓗ ᐊᐅᒪᔾᔪᑎᓄᑦ, ᐃᑯᐊᓪᓚᔪᒧᑦ ᑭᐱᓯᓂᕐᒧᑦ, ᐊᒻᒪ 
ᐳᓪᓚᒨᖅᑐᒧᑦ ᐅᖅᑰᓴᐅᑎᓂ. 

• ᑯᕕᓂᑰᔪᑦ ᐊᓪᓚᖅᑎᖃᑦᑕᕐᓗᒋᑦ ᐅᕝᕙᓘᓐᓃᑦ 
ᓇᓗᓇᐃᒃᑯᑎᒥᑦ ᐃᓪᓕᕆᕕᒋᓗᒋᑦ 
ᐊᓪᓚᖅᑎᖅᑕᐅᓇᓱᓐᓂᖏᓐᓂ. 
 

 

ᐃᒡᓘᑉ ᖄᖓᓂ ᐱᓕᕆᓂᐊᖅᐲ ᐳᖅᑐᔪᒥᓘᓐᓃᑦ? 
 

• ᓱᓇᒃᑯᑖᑦ ᖃᔪᖓᔪᑦ ᐅᕝᕙᓘᓐᓃᑦ ᐅᕿᑦᑑᑏᑦ ᐃᒡᓗᑦ 
ᖄᖏᓐᓂ ᓱᑲᑎᑦᑎᐊᕐᓗᒋᑦ ᐊᒻᒪ ᓇᑎᐅᔪᓂ ᒪᒃᐱᖓᔪᓂ 
ᑎᒃᑕᐅᔾᔭᐃᖅᓯᒪᓗᓂ ᐊᓄᕆᒧᑦ. 

• ᓱᓇᒃᑯᑖᑦ ᐃᓕᖃᑦᑕᕐᓗᒋᑦ ᐊᑦᑕᕐᓇᖅᑐᖃᓐᓂᐊᖏᒻᒪᑦ 
ᐊᑦᑎᑦᑐᒦᓐᓂᖅᓴᐅᔪᓄᑦ ᐃᖅᑲᓇᐃᔭᕐᕕᐅᔪᒥᑦ.  

• ᓱᓇᒃᑯᑖᑦ ᐃᒋᖃᑦᑕᕐᓗᒋᑦ ᒪᑐᓯᒪᔪᒥ ᑎᓱᕋᕐᕕᖕᒥ ᐊᑐᕐᓗᑎ 
ᐅᕝᕙᓘᓐᓃᑦ ᐴᖅᓯᒪᑎᓪᓗᒋᑦ ᑕᐅᓄᖓᖅᑎᖃᑦᑕᕐᓗᒋᑦ. 

• ᓱᓇᒃᑯᑖᑦ ᑐᖅᑯᕐᓗᒋᑦ ᐊᒃᓴᒃᑳᓂᐊᖏᒻᒪᑦ ᐅᕝᕙᓘᓐᓃᑦ 
ᑎᓱᓂᐊᖏᒻᒪᑦ ᒪᑉᐱᖓᓂᐅᑉ ᒥᒃᓵᓄᑦ. ᑎᓱᔾᔭᐃᒃᑯᑎᓂ 
ᐊᑐᕐᓗᓯ ᑕᐃᒪᐃᒋᐊᖃᖅᐸ. 
 
 

ᓇᓗᓇᐃᔭᑦᑎᐊᕐᓗᒋᑦ 
ᓴᓗᒻᒪᖅᓴᐃᓂᕐᒧᑦ ᐊᑲᐅᙱᓕᐅᕈᑕᐅᔪᑦ ᐃᒡᕕᑦ ᐃᓂᖓᓂ 
ᖃᐅᔨᓴᕐᓗᓯᐅᒃ. ᐊᒻᒪᓗ, ᖃᐅᔨᓴᕐᓗᑎᑦ ᓴᓂᒃᑯᕕᑦ 
ᐊᑐᐃᓐᓇᐅᑦᑎᐊᕋᓗᐊᕐᒪᖔᑦ ᐃᖅᑲᓇᐃᔭᖅᑎᑦ 
ᓴᓂᐅᑎᑦᑎᓂᐊᖏᒻᒪᑕ ᐱᓱᒡᕕᐅᕙᒃᑐᓂᑦ ᐊᒻᒪᓗ 
ᐃᖅᑲᓇᐃᔭᕐᕕᐅᔪᓂᑦ. 

